
GOUVÈNÈ HOCHUL SOUMÈT REKÈT POU DEKLARASYON IJANS FEDERAL 
PANDAN TANPÈT IVÈNAL ISTORIK LA AP KONTINYE AFEKTE LWÈS NEW 

YORK   
   

Deklarasyon ijans prezidansyèl pou Konte Erie ak Genesee ta bay asistans 
federal dirèk pou repons tanpèt kontinyèl la, enkli efò rechèch ak sekou nan 

Buffalo   
   

Eta Ijans nan tout Eta a rete anvigè pandan tanpèt ivènal la pote yon kondisyon 
paralizi nan lwès New York, ki retirelavi, ki te kite plizyè santèn otomobilis bloke 
epi plis pase 100,000 moun san kouran pandan tanperati frèt ekstrèm yo pandan 

wikenn fèt la   
   

Yo ankouraje Nouyòkè yo pou yo kontinye evite vwayaj ki pa nesesè nan zòn ki 
afekte pa tanpèt la epi swiv konsèy sou vwayaj lokal yo akòz kondisyon danjere 

yo.   
   

Entèdiksyon vwayaj an vigè pou pifò Konte Erie, ki enkli tout vil Buffalo; plizyè 
fèmti otowout eta a anplas nan Lwès New York; NYS Thruway (I-90) ant Sòti 45 

(Rochester) ak fwontyè Pennsylvania toujou fèmen pou tout sikilasyon   
   
   

Gouvènè Kathy Hochul te soumèt jodi a yon demann bay Prezidan Biden pou yon 
Deklarasyon Ijans Federal, akoz tanpèt ivènal istorik ki te kòmanse jedi 22 desanm nan 
e ki kontinye afekte rejyon lwès New York ak rejyon North Country yo, kote tanpèt la te 
pote kondisyon tanpèt nèj, rafal van soutni ki plis pase 96 km alè, ak tanperati ki byen 
ba [ase zewo degre] pandan wikenn fèt la. Repons tanpèt Eta a ap kontinye semèn sa 
a paske yon pakèt ajans repons pou ijans Eta a te deplwaye ekipman ak pèsonèl pou 
kowòdone ak sipòte gouvènman lokal yo nan rejyon ki afekte yo. Gouvènè 
Hochul deplwaye 220 sòlda Gad Nasyonal anplis nan rejyon Lwès New York, sa ki fè 
total deplwaman yo rive apeprè 430. Ak kondisyon sa yo ki espere kontinye pandan 
wikenn nan, Gouvènè Hochul ak ofisyèl lokal yo ap kontinye ankouraje Nouyòkè yo 
pou yo evite vwayaje nan zòn ki afekte yo nan Konte Erie yo, ansanm ak nan zòn yo 
nan North County k ap fè fas ak tanpèt efè lak similè toupre Watertown. Yon fwa ke yo 
apwouve, Deklarasyon Ijans Federal la pral bay finansman federal imedyat nan konte 
ki afekte yo pou sipòte entèvansyon kontinyèl ak operasyon sovtaj yo.   
   



"Mwen vle remèsye tout moun nan eta ak ajans sekirite piblik lokal yo ki te fè 
entèvansyon epi ki te travay pandan wikenn fèt la", Gouvènè Hochul te 
deklare. "Mwen te pale ak Prezidan Biden ki te dakò pou apwouve rapidman 
Deklarasyon Ijans Federal nou an, ki pral enpòtan anpil pou ede efò rekiperasyon nou 
yo apre tanpèt istorik sa a, epi mwen remèsye delegasyon Kongrè a ki ede asire 
asistans sa a. Pandan n ap kontinye fè tout bagay nou kapab pou ede Lwès New York 
rekipere epi tann asistans federal, mwen vle tout moun ki nan zòn ki afekte yo kontinye 
rete lwen wout yo epi tcheke sou moun yo renmen yo ak vwazen yo."   
   
Deklarasyon Ijans Federal  
 
Gouvènè a te soumèt yon demann bay Prezidan Biden pou yon Deklarasyon Ijans 
Federal pou Konte Erie ak Genesee. Yon fwa ke yo apwouve, Deklarasyon Ijans lan 
pral bay finansman federal imedyat nan konte ki afekte yo pou sipòte entèvansyon 
kontinyèl ak operasyon sovtaj yo.   
   
Avan arive evènman an nan aswè nan jedi, Gouvènè Hochul deklare yon Eta Ijans pou 
tout eta a, ki rete an plas. Anplis de sa, ajans jesyon ijans New York yo te an 
kominikasyon konstan ak Sèvis Meteyo Nasyonal la ak gouvènman lokal yo nan 
semèn ki te presede tanpèt la.   
  
Divizyon Sekirite Enteryè ak Sèvis Ijans (Division of Homeland Security and 
Emergency Services) Eta New York (ki gen ladan Biwo Jesyon Ijans ak Biwo 
Prevansyon ak Kontwòl Ensandi), Depatman Transpò, Otorite Thruway, Lapolis Eta, 
Pak Eta yo ak DEC yo tout te deplwaye resous davans nan rejyon Lwès New York, 
Finger Lakes ak North Country anvan tanpèt la, ak resous adisyonèl yo te monte nan 
zòn ki te afekte anpil yo   
   
Anpil otowout Eta nan rejyon Lwès New York rete fèmen pou tout sikilasyon, 
apati lendi apremidi. Thruway Eta New York (I-90) rete fèmen pou tout trafik ant sòti 46 
nan Rochester ak liy Pennsylvania a.   
   
Gwo nèj espere kontinye afekte zòn yo olaj Lak Ontario ak Lak Erie semèn sa a. Yo 
prevwa yon lòt a de pye nèj nan lès Lak Ontario jiska madi, ak pousantaj chit nèj ki 
tonbe nan twa pous pou chak èdtan nan lendi. Zòn Buffalo prevwa resevwa jiska yon 
pye nèj anplis pandan kèk jou k ap vini yo, anvan tanperati a monte pita nan semèn sa 
a ak nan wikenn nan. Depatman Transpò a te monte yon lòt 100 anplwaye nan rejyon 
Lwès New York, Finger Lakes ak North Country pou ede ak operasyon pou retire nèj 
ak glas yo.   
    
Avètisman Nèj Efè Lak ak Alèt Tanpèt Ivènal yo anvigè kounye a pou plizyè konte nan 
rejyon North Country. Pou ou kapab jwenn yon lis konplè sou alèt ak avètisman 
meteyowolojik yo nan zòn ou an, vizite sit entènèt Sèvis Meteyowolojik Nasyonal la 
nan zòn ou an.   
   

https://gcc02.safelinks.protection.outlook.com/?url=https%3A%2F%2Falerts.weather.gov%2Fcap%2Fny.php%3Fx%3D1&data=05%7C01%7CViktoryia.Baum%40otda.ny.gov%7C392bc23e43204ad6f81a08dae783d457%7Cf46cb8ea79004d108ceb80e8c1c81ee7%7C0%7C0%7C638076850673770182%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=XhWELVodeC4f33eEhN84%2BHaBwxyvnNf%2BhpZJgcMHwDU%3D&reserved=0


Komisè Divizyon Sekirite Teritwa ak Sèvis pou Ijans Eta New York la, Jackie 
Bray, te deklare, "Nou deja epi n ap kontinye travay avèk patnè eta ak lokal nou yo 
pou ede Nouyòkè yo rekipere apre tanpèt ivènal devastè sa a. Mwen vle remèsye tout 
moun ki patisipe nan repons lan jiska prezan, ak pou efò kontinyèl yo pandan n ap rete 
aktif nan misyon rechèch ak sekou nou. Tanpri respekte konsèy vwayaj lokal ki toujou 
an plas yo epi konnen ke Gouvènè Hochul e mwen ap travay ak patnè nou yo nan tout 
nivo gouvènman an pou asire nou jwenn asistans ki nesesè pou kenbe kominote yo 
nan Lwès New York an sekirite."   
   
Konsèy Sekirite pou Motosiklis yo:  
  
Sekirite pou Deplasman nan sezon Ivè  
Prensipal kὸz lanmò ak blesi pandan tanpèt ivè se aksidan transpò.   
    

 Lè tanpèt ivè yo rive, pa kondui si li pa vrèman nesesè.   
 Asire w ou etire glas ak nèj ki sou machin ou an; bon vizyon se sekrè kondui 

byen.   
 Toujou koresponn vitès ou selon kondisyon wout la epi selon meteyowolojik. 

Planifye arè ou yo epi kite plis distans ant machin yo.   
 Pote plis atansyon epi sonje pil nèj yo ka maske timoun ki pi piti yo.   
 Asire ou ke otomobil ou gen materyèl pou siviv tankou lenn, yon pèl, flash ak pil 

anplis, rad cho anplis, yon pè chèn pou kawotchou, kab boustè pou batri, manje 
ki bay enèji rapid, ak rad ki gen koulè klere pou sèvi kòm drapo detrès.   

 Si ou gen telefòn selilè oswa lòt aparèy kominikasyon tankou yon wὸki tὸki 
disponib pou ou sèvi, kenbe batri a chaje epi kenbe l avè ou tout lè ou ap 
vwayaje.   

  
Tanperasyon ekstrèm yo  
 
   

 Fè atansyon ak van frèt - van an konbinezon ak tanperati aktyèl la - ki ka lakòz 
yon ogmantasyon nan pèt chalè nan kò imen an.   

 Abiye kòmsadwa epi evite rete nan fredi a twò lontan.   
 Mete yon chapo ak gan lè sa apwopriye ak plizyè kouch rad. Evite ekspoze 

initilman nenpòt pati nan kò a nan fredi a.   
 Bwè anpil likid cho oswa dlo tyèd men evite kafeyin ak alkòl. Rete aktif pou 

kenbe chalè kò a.   
 Debarase w souvan nan fredi a.   
 Si siyal ipotèmi oswa jeli parèt, soti nan frèdi a, chofe moun nan tou dousman 

epi chèche asistans medikal:   
 Jeli (Frostbite): Sentòm yo enkli pèt sansasyon, yon aparans blan oswa pal nan 

dwèt, zòtèy, zòrèy ak nen.   
 Ipotèmi Sentòm yo enkli frison enkontwolab, pawòl lan, fay nan memwa, bite 

souvan, ak somnolans.   



  
Jefò Fizik  
 
   

 Rete nan chalè, abiye avèk rad ki cho epi RALANTI lè y ap travay deyò.   
 Repoze souvan pou evite twòp efò fizik.   
 Si w santi doulè nan pwatrin, souf kout, oswa doulè nan machwè w k ap gaye 

nan bra w -- KANPE epi chèche èd imedyatman.   
  

Blakawout yo   
  

 Rele founisè sèvis piblik ou a pou ou fè yo konnen pa gen kouran.   
 Evite tout fil elektrik ki tonbe epi rapòte yo bay founisè sèvis piblik ou a pou 

reparasyon; sipoze tout liy ki tonbe yo gen kouran sou tansyon.   
 Itilize flash sèlman pou ekleraj nan ka ijans – bouji ka lakòz dife.   
 Kenbe pòt frijidè ak frizè ou fèmen pou anpeche manje gate. Lè nou pa si, jete 

manje a!   
 Pa itilize gri chabon oswa jeneratris anndan kay epi pa itilize fou gaz pou chofe 

kay la, yo ka emèt yon kantite monoksid kabòn ki danjere.   
  Etenn gwo aparèy pou anpeche domaj nan yon vag posib lè kouran an 

retounen-kite yon limyè ouvri pou w konnen lè kouran an retounen.  
  

Chofaj Kay  
 
Ekipman chofaj se youn nan koz prensipal lanmò ki lye ak dife nan kay. Kenbe moun 
ou renmen yo an sekirite lè w suiv etap enpòtan sa yo:   
   

 Kenbe tout konbistib yo omwen a twa pye distans ak ekipman chofaj la.   
 Toujou ploge aparèy yo ki gen ladan aparèy chofaj otonòm dirèkteman nan yon 

priz. Pa janm ploge aparèy yo nan yon fil elektrik oswa yon kab ekstansyon.   
 Asire w ke gen yon alam kont lafimen k ap fonksyone nan chak chanm, deyò 

zòn pou dòmi yo ak nan chak nivo lakay ou.   
  

Pou tout bezwen sèvis ki pa ijans anvan, pandan oswa apre yon tanpèt, rele 211 oswa 
vizite 211nys.org.  
 
Pou plis konsèy sou sekirite, ale sou sitwèb Divizyon Sekirite Enteryè ak Sèvis Ijans 
(Division of Homeland Security and Emergency Services) Eta New York la nan 
www.dhses.ny.gov/safety.  
  
  

###  

Lòt nouvèl disponib sou sit www.governor.ny.gov 

